
Abstract

The article discusses the methodology of Imam al-Turmudhiin his

Kitab al-Jdmi' for narrating hadiths and the use of specific symbols

to indicate cross-references.

PENDAHULUAN

Imam al-Turmudhi* atau nama sebenarnya Muhammad bin 'Isa bin Sawrah bin Musa

bin al-Dahhak, Abu 'Isa al-Sulami al-Dariri al-Bughi al-Turmudhf merupakan seorang
tokoh ahli hadith yang tidak asing bagi umat Islam. Ahli sejarah tidak menjelaskan

tarikh kelahirannya secara tepat tetapi sekadar mengariskan di sekitar awal kurun

ketiga Hijrah. Walaupun demikian menurut kajian sebahagian mutakhkhirin,' beliau

dilahirkan sekitar tahun 207H, kerana kebanyakkan ahli sejarah sepakat mengatakan

tarikh kewafatannya pada tahun 279H. Menurut al-Dhahabf beliau wafat ketika

berumur sekitar tujuh puluhan. Ini menunjukkan beliau lahir pada tahun 209H.

Beliau mempelajari ilmu hadith daripada guru-guru yang terdapat di negaranya

dan guru-guru di Khurasan seperti Ishaq bin Rahuyah,2 Muhammad bin 'Amr al-

* Boleh juga dibaca dengan al-Jirmidhi dan al-Tarmidhi. Lihat Ahamad Asmadi bin Sakat;

"Metodologi Imam al-Turmudhi Dalam Kitab Sunannya (Tami'nya): Kajian Perbandingan

Dengan Metodologi Sunan Ibn Majah," Tesis M.A Universiti Kebangsaan Malaysia, 1998M

him. 1-2.

1 Lihat al-Dhahabi, Shams al-Din Muhammad bin Ahmad bin 'Uthman,Siyar a 'lam al-Nubala',
Muassasatal-Risalah, Bayrut, 1410H/1990M, Cet. 7, Juz 13, him. 270-271; lihat juga al-

Mubarakfuri, Muhammad 'Abd al-Rahman 'Abd al-Rahim,Muqadimmah Tuhfat al-Ahw'adh'i bi

Shark Jami' al-Turmudhi, Tahqiq 'Abd al-Wahhab 'Abd al-Latif, D~ar al-Fikr, t.th. Juz 1, Bab 2,

him. 335-355; lihat juga Dr. Nur al-Din 'Itr,al-Imam al-Turmudhi wa al-Muwazanah Bayna

Jdmi'ihi wa Bayna al-Sahihayn, Muassasat al-Risalah, Bayrut, Cet. 2 1988M, him. 21-22.

2 Ishaq bin Rahuyah ialah Abu Jafar Muhammad bin 'Abd Alfah bin Ammar al-Azdi al-
Baghdadi al-Mukharrimi, wafat pada 242H. Kalimah "Rahuyah" dibaca oleh ahli hadith dengan

baris hadapan sebelum hurufwau, berbaris mati wau dan baris atas hurufya dan wau, serta baris

mati ya' dan ha'. Lihat al-Tahanawi, Zafar Ahmad al-'\Jthmani,Qaw'a'idfi 'Ulum al-Hadith,

Tahqiq Abu Ghuddah, t.tp., 1392H/1972M, him. 131.

Sawwaq.3 Setelah itu beliau terus merantau ke Iraq dan ke Hijaz untuk mendalami

ilmu hadith daripada para huffaz. Bagaimanapun beliau tidak merantau ke Mesir,

Sham4 dan Baghdad. Oleh itu hadith yang diterima daripada ulama' negeri-negeri ini

adalah secara perantaraan.

Ketokohannya diperakui secara ijmak.5 Kewafatan beliau meninggalkan pelbagai

hasil karya6 dan yang terkenal sekali hingga ke hari ini ialah Kitab al-Jdmi' yang juga

dikenali sebagai Sunan al-Turmudhi. Kitab Jami' al-Turmudhi mengandungi dua

maksud utama iaitu menerangkan ilmu fiqh dan dalam masa yang sama bertujuan

menerangkan Hal al-hadith. Di dalam tulisan ini penulis hanya memfokuskan

bagaimana metodologi kitab al-Jami' ketika menyusun hadith dalam bab sahaja, tanpa

memberi tumpuan kepada periwayatan hadith secara khusus.

Imam al-Turmudhi menggunakan pelbagai kaedah untuk menghimpun hadith-

hadith yang boleh dijadikan dalil kepada tajuk-tajuk kitabnya secara keseluruhan serta

memilih hadith-hadith tersebut mengikut syarat kitabnya.

Sebenarnya Imam al-Turmudhi tidak mengemukakan semua hadith yang dipilih

ke dalam /am/'nya kerana usaha ini akan menghasilkan kandungan yang panjang

sedangkan beliau sedaya upaya menggunakan kaedah yang ringkas, mudah serta

memberikan manfaat yang banyak.

Dari titik tolak inilah beliau membahagikan kaedah menghimpun hadith-hadith

bab dalam kitabnya kepada dua cara dan digunakan kedua-dua cara ini dalam setiap

bab daripada bab-bab kitabnya seperti di bawah ini:

i. Meriwayat hadith-hadith disertai dengan sanad-sanadnya.

b. Menggunakan isyarat kepada hadith-hadith tertentu yang semakna atau

munasabah dengan hadith yang dikemukakan dalam tajuk bab dengan menyebut

perawi-perawi hadith daripada kalangan sahabat, seumpama kata Imam al-Turmudhi:

3 Muhammad bin 'Amr al-Sawwaq dianggap sebagaisaafi/^ dan wafat pada 136H. Lihat 'Abd

al-Fattah Abu Guddah, Arba' Rasa'ilfi 'Ul'um al-Hadithdala.mal-Mutakallimunfi al-Rifal,

Maktabat al-Matbu'at al-Islamiyyah, Halab, him. 104.

4 al-Dhahabi, Siyar A'ldm al-Nubafa', Juz. 13, Mm. 271.

5 Lihat al-Dhahabi, Mizdn al-1'tidal fi Naqad al-Rifal, al-Sa'adah, t.tp., Cet. 2, 1325H, Juz. 3,

him. 117

6 Muhammad Muhammad Abu Zahu,al-Hadith wa al-Muhaddithun, Cet. Dar al-Kitab al-Arabi,

Bayrut, Cet. 1984M, him. 361.

Bermaksud:

"Dan dalam bab ini (sehubungan dengan bab ini) diriwayatkan juga

daripada pulan dan sipulan."

MERIWAYAT HADITH BESERTA DENGAN SANAD-SANADNYA

Cara pertama ini berlaku apabila Imam al-Turmudhi meriwayatkan hadith dalam satu

bab berserta sanadnya. Kemudian diikuti dengan satu hadith lain atau lebih yang

berdasarkan cara mengeluarkan setiap hadith mengikut solat satu kaedah dalam

menjelaskan sanad-sanad apabila didapati berbilang-bilang seperti berikut:

a. Mengumpul sanad al-Hadith yang pelbagai dalam satu sanad.

Mula-mula beliau mendatangkan pelbagai turuq al-Hadith yang satu.

Kemudian disebutkan turuq hadith itu kesemuanya dalam satu ungkapan

sanad. Cara ini biasanya digunakan ketika martabat para rawi hadith itu sama,

serta menyamai riwayat-riwayat mereka dalam bentuk lafaz dan makna.

Dalam hal begini Imam al-Turmudhi menghimpunkan kalangan para perawi

dalam satu metod. Penghimpunan ini berlaku dengan dua cara samada

menggunakan al-'Atf bayna al-Shuyukh1 atau al-TahwlP bayna al-Asdnid.9

b. Menyebut satu persatu secara teliti al-Asdnid seraya menyebut matan-matan

al-hadith selepas menyebut al-Isnad yang pertama.

Kaedah di atas berlaku apabila Imam al-Turmudhi meriwayatkan hadith

beserta dengan sanad dan matannya. Selepas itu beliau menyebut baki al-

Asanid dan seterusnya beliau mengisyarat kepada matan hadith itu dengan

lafaz mithlahu atau nahwahu. Beliau tidak menyebut matan secara berulang-

ulang supaya dapat disusun dengan ringkas.10

7 Ahamad Asmadi bin Sakat, "Metodologi Imam Al-Turmudhi Dalam Kitab Sunannya

(Jami'nya): Kajian Perbandingan Dengan Metodologi Sunan Ibn Majah,"Tesis M.A. Universiti

Kebangsaan Malaysia. 1998M, him. 83-91.

8 Al-Tahwil ialah perpindahan dari satu isnad ke lain isnad dan ringkasnya ditulis sebagai huruf

^ . Huruf ha ini sering ditemui dalam kitab-kitab hadith. Terdapat khilaf memahami

maksudnya. Ada yang memberi maksud sahih dan sebahagian mengatakan berasal dari kalimah

(Jib- ) kerana ianya berpindah di antara dua isnad. Tetapi menurut pendapat yang terpilih

cara menyebutnya ialah dengan menyebut ha' dan meneruskan bacaan. Lihat Niir al-Din Itr,

Manhaj al-Naqd, him. 238; dan lihat Nur al-Din Itr, Imam al-Turmudhi wa al-Muwazanah

bayna Jami'ihi wa bayna al-Sahihayn,hlm. 11.

9 Ahamad Asmadi bin Sakat, "Metodologi Imam Al-Turmudhi Dalam Kitab Sunannya

(Jami'nya): Kajian Perbandingan Dengan Metodologi Sunan Ibn Majah," Tesis M.A. Universiti

Kebangsaan Malaysia, 1998M, him. 86-91.

10 Ibid., Mm. 93-95.

c. Mengasingkan setiap sanad beserta matan secara riwayat.n

Kadang-kadang Imam al-Turmudhi meriwayatkan sesuatu hadith dengan

sanad-sanad yang berbilang-bilang. Setiap sanad yang dikemukakannya

diikuti dengan matan hadith. Kaedah yang diamalkan akan menghasilkan

tujuan-tujuan berikut:12

i. Untuk menzahirkan lafaz-lafaz tambahan yang terdapat dalam matan

hadith

ii. Untuk mengemukakan pencanggahan riwayat di kalangan perawi,

berhubung dangan matan hadith.

iii. Untuk menerangkan 'Illah13 yang terdapat dalam hadith.

d. Menggunakan Isyarat untuk menunjukkan kewujudan hadith yang berkaitan

tajuk bab tertentu di sanad lain di kalangan al-Sahabah.

Imam al-Turmudhi dalam banyak keadaan hanya menggunakan isyarat kepada

sanad-sanad hadith kerana ianya masyhur dan keadaannya sedia dimaklumi di

sisi para ulama' sebagaimana contoh berikut:

i. Adakalanya beliau mengeluarkan (menyebut dan memilih) hadith beserta

sanadnya dan kemudian beliau meata'liq1* turuq yang lain seterusnya

menyebut tempat istishhad daripada sanad-sanad yang lain, berbentuk al-

Mutaba'dt15 atau sebagainya.16

11 Makna riwayat di sisi Muhaddithin ialah menerima hadith, menyampaikan dan

mengisnadkan, kepada orang yang dinisabkan kepadanya dengan salah satu Mazal-Ada'; lihat

Nur al-Din 'Itr, Manhaj al-Naqd, him. 188.

12 Ibid., him. 95.

13 'Illah ialah kecacatan yang menyulitkan lagi halus yang terdapat dalam hadith seterusnya

mencacatkan kesahihan hadith sedangkan pada zahirnya tidak berlaku (terselamat); lihat Nur al-

Din 'Itr, Manhaj al-Naqd, him. 447.

14 Ta'liq menurut ilmu hadith ialah membuang daripada awal isnad, seorang perawi atau lebih

secara berturut walaupun hingga ke akhir isnad.

15 Al-Mutaba'at ialah lafaz jama' kepada kalimahal-Mutaba'ah: iaitu bilamana seseorang

perawi hadith menyamai di atas apa yang diriwayatnya daripada pihak rawi lain. Kemudian ia

meriwayatkan daripada gurunya atau orang yang di atasnyaAl-Mutaba'ah juga tidak terbatas

kepada hadith yang bersamaan dengan lafaz, malah pada makna sahaja boleh diterima tetapi

hendaklah diriwayat daripada sahabat yang sama; lihat Nur al-Din 'ltrManhaj al-Naqd, him.

418.

16 Ahamad Asmadi bin Sakat, "Metodologi Imam Al-Turmudhi Dalam Kitab Sunannya

(lami'nya): Kajian Perbandingan Dengan Metodologi Sunan Ibn Majah," Tesis M.A. Universiti

Kebangsaan Malaysia. 1998M, him. 108-109.

ii. Adakalanya Imam al-Turmudhi mengeluarkan hadith dengan isnadnya

serta mengisyaratkan kepada kewujudannya menerusi turuq yang lain

seperti katanya yang bermaksud: Sesungguhnya diriwayatkan (juga)

menerusi pelbagai turuq seumpamanya.17

Imam al-Turmudhi tidak banyak mengeluarkan hadith dalam setiap bab. Hadith-

hadith yang telah dikeluarkannya disusun berdasarkan empat keadaan:

i. Beliau mengeluarkan hadith yang sahih daripada seorang sahabat kemudian

diiringinya dengan pelbagai hadith daripada sahabat-sahabat yang lain pula

dan berkeadaan sahih juga, sebagaimana dalam Bab Soldt (Sembahyang) al-

Wusta 'Anha al- 'Asr Wa Qad Qila 'Anhd al-Zuhr.

Para ulama' berselisih pendapat mengenai maksud Soldt al-Wusta, ada yang

mengatakannya sembahyang 'Asar dan ada juga mengatakannya sebagai

sembahyang Zuhur. Dalam bab ini Imam al-Turmudhi telah membuktikan

bahawa maksud Soldt al-Wusta ialah sembahyang 'Asar. Maka di bawah

tajuk bab ini, beliau memulakan dengan hadith daripada 'Abd Allah bin

Mas'ud daripada Rasul Allah s.a.w. bahawa Soldt al-Wusta ialah solat al-

'Asr, yang bermartabat hasan (lagi) sahih. Setelah itu beliau mengemukakan

hadith yang sehubungan dengan tajuk bab tersebut daripada sahabat yang lain

iaitu Samurah bin Jundub yang bermartabat hasan.is

ii. Kadangkala beliau meletakkan hadith sahih di bawah tajuk bab, setelah itu

diiringi pula dengan hadith yang tidak sahih sebagaimana dalam bab Md Jd'a

fi al- 'Amdlfi Ayydm al- 'Ashr.

Di bawah bab di atas beliau mengemukakan hadith Ibn 'Abbas beserta

matan, beliau pun berkata bahawa hadith Ibn 'Abbas ini hasan (lagi) gharib

(lagi) sahih. Setelah itu dikemukakan pula hadith da '//yang semakna dengan

hadith di atas daripada Abu Hurairah.

Hadith da'if ywag dikemukakan di sini adalah untuk memperkuat yang sahih

disebabkan berbilang-bilang sanad, memberi faedah dalam mentarjih hadith

dan menaikkan martabat hadith da'if kepada hasan li Ghayrih (Hasan di sisi

Imam al-Turmudhi).19

17 Ibid, him. 109.

18 Al-Mubarakfuri, Muhammad ' Abd al-Rahman 'Abd al-Rahim,7M/af al-Ahw'adh'i bi Shark

Jdmi' al-Turmudhi, Tahqiq 'Abd al-Wahtiab 'Abd al-Latif, Dar al-Fikr, t.tp, t.th., Juz. 1, Bab

"Ma Ja'a fi Solah al-Wusfa 'Anha al-'Asr Wa Qad Qila 'Anha al-Zuhr," him. 534-536 (h. 181-

182).

19 al-Mubarakfuri, Tuhfat al-Ahwadhi, Juz. 3, him. 463-465.

iii. Kadang-kadang beliau juga mengeluarkan hadith yang dipertikaikan,

kemudian diiringinya pula dengan satu hadith yang sahih atau yang lebih

sahih daripadanya.

Tujuan beliau berbuat demikian ialah untuk menerangkan 'Illah al-Hadith,

sementara hadith sahih yang dikeluarkannya selepas menyebut hadith da'if

atau yang dipertikai kesahihannya ialah bertujuan menjadikan hadith sahih

tadi sebagai shahid20 bagi hadith pertama sekalipun ianya merupakan hadith

yang lemah. Misalnya, dalam bab man sallafi yawm wa al-laylah thintay

ashrah rak'ah min al-Sunnah ma lahu min al-fadl. Di bawah bab di atas

beliau mengemukakan hadith 'A'ishah, yang bersumber daripada tariq al-

Mughirah bin Ziad daripada 'A'ishah, katanya: Rasul Allah s.a.w. bersabda:

(al-Hadith).

Setelah mengutarakan hadith, beliaupun menjelaskan kedudukan hadith di

atas, bahawa hadith 'A'ishah merupakan hadith gharib menerusi wajah ini

(isnad ini), sedangkan al-Mughirah bin Ziad dipertikai hafalannya oleh

sebahagian ulama'. Dengan keterangan dan ucapan Imam al-Turmudhi di

atas ini maka jelas membuktikan keda'ifan hadith yang pertama. Setelah

hadith pertama dikemukakan, diiringi pula dengan hadith 'Anbasah bin Abu

Sufyan daripada Umm Habibah katanya, Nabi s.a.w. bersabda:

Man ... kemudian beliau mengemukakan hadith tersebut sepertimana hadith

'A'ishah, sambil mengulas bahawa hadith 'Anbasah daripada Umm Habibah

dalam bab di atas merupakan hadith hasan sahih dan diriwayatkan daripada

'Anbasah daripada pelbagai wajah {isnad).21

iv. Kadang-kadang terdapat juga hadith da'if yang dikemukakan di bawah bab

sebagai hadith yang pertama, kemudian diikuti dengan hadith yang da'if

serupa dengan hadith pertama seperti dalam bab zakat lembu.

Di awalnya Imam al-Turmudhi berkata bahawa Muhammad bin 'Ubayd al-

Muharibi dan Abu Sa'id al-Ashajj berkata: 'Abd al-Salam bin Harb daripada

Khusayf daripada Abu 'Ubaydah daripada 'Abd Allah Ibn Mas'ud daripada

Nabi s.a.w. bersabda ... kemudian beliau menyebutkan matan hadith hingga

akhirnya.

20 Makna al-Shahld (jama'nya ialah al-Shawahid) ialah hadith yang diriwayat menerusi sahabat

lain, yang menyerupai hadith yang disangkakan riwayat secara bersendirian, samada pesamaan

dari sudut lafaz dan makna atau pada makna sahaja; lihat Niir al-Din 'ittManhaj al-Naqd, him.

418.

21 Ibid., Juz. 2, him. 465-468.

Hadith tadi dihukumkan sebagai da 'if kerana menurut Imam al-Turmudhi

Abu 'Ubaydah bin 'Abd Allah tidak mendengar daripada bapanya satu hadith

pun.

Kemudian beliau menyebut hadith Sufyan daripada al-A'mash daripada Abu

Wa'il daripada Masruq daripada Mu'adh bin Jabal berkata ia, Nabi s.a.w. telah

mengutusku ke negeri Yaman dan menyuruhku ... (lalu beliau menyebut matan hadith

hingga akhirnya). Setelah itu Imam al-Turmudhi berkata: "Hadith kedua ini dianggap

sebagai hadith hasan. "22

Menurut kaedah, hadith kedua ini merupakan hadith munqati' kerana Masruq

tidak mendengarnya daripada Mu'adh bin Jabal tetapi hadith kedua ini sepatutnya

dihukumkan sebagai da'if sepetti hadith pertama juga, tetapi hadith kedua ini

dikuatkan dengan hadith sebelumnya, maka naiklah martabat kepada hasan li ghayrih

kerana keseluruhan riwayatnya. Oleh itu wajarlah Imam al-Turmudhi menghukumnya

sebagai hadith hasan.

Menerusi hasil kajian di atas, penulis merumuskan bahawa kaedah yang

digunakan oleh Imam al-Turmudhi dalam meriwayatkan hadith dalam bab tertentu

meninggalkan ilmu yang baru kepada kita dan membuktikan kecekapan beliau dalam

menggabungkan dua tujuan penulisan kitabnya iaitu mengemukakan hukum hakam di

samping 'Hal al-hadith. Kedua-dua tujuan ini dikemukakannya secara serentak ketika

mengemukakan tajuk-tajuk kitab.

MENGGUNAKAN ISYARAT KEPADA HADITH-HADITH TERTENTU

YANG SEMAKNA ATAU MUNASABAH DENGAN HADITH YANG

DIKEMUKAKAN DALAM TAJUK BAB

Kaedah di atas merupakan keistimewaan kitabnya kerana kegigihannya mengumpul

serta menguasai sunnah Rasul Allah s.a.w. secara ringkas tetapi padat. Oleh itu

pengkaji kitab Jdmi'nya akan menemui bagaimana Imam al-Turmudhi hanya

mengemukakan satu atau dua hadith sahaja dalam kebanyakan bab-bab yang

dikemukakannya.

Dengan cara isyarat kepada hadith-hadith yang bersifat ringkas ini, membolehkan

beliau menguasai sebahagian besar hadith iaitu dengan menyebut nama periwayat di

kalangan sahabat terhadap satu hadith dalam satu-satu tajuk yang sehubungan dengan

matan hadith yang terdapat pada bab seperti Ma Jd'a Idhd Istayqazd Ahadukum min

Naumihi Fald Yaghmis Yadahufi al-Ind' Hatta Yaghsiluhd.23

22 Ibid, Juz. 3, Bab "Ma fa'a fl Zakat al-Baqar," Mm. 256-258, (h. 618-619).

23 Ibid, Juz. 1, him. 109-111 (h. 24).

Dalam bab di atas ini Imam al-Turmudhi telah mengeluarkan hadith yang

bersumber daripada Abu Hurairah r.a. sebagaimana di bawah ini:

b <vj c

24 II ,

Setelah menyebut hadith di atas daripada awal hingga akhirnya, beliau pun

berkata:

Teknik yang dikemukakannya di atas ini, bertujuan mengisyaratkan kewujudan

hadith yang sehubungan dengan bab kitabnya.

Kaedah terbaru yang dinukilkan ini memberikan sumbangan yang amat besar

kepada para pembaca dan pengkaji terutama para ulama' kerana metod tersebut

menjimatkan masa penyelidikan.

MAKSUD AL-TURMUDHI KETIKA MENYEBUT WA FI AL-BAB 'AN

FULAN WA FULAN

Terdapat pendapat yang mengatakan maksud ibarat di atas, bahawa hadith yang

dikemukakan itu diriwayatkan daripada sahabat-sahabat tertentu yang disebutnya.

Pendapat ini dianggap solat kerana Imam al-Turmudhi berkata wafi al-bdb bukan wa

fi al-hadith. Metod isyarat hadith-hadith bab ini berlaku tidak kira samada bab tersebut

mempunyai tajuk atau tidak. Oleh itu, maksud ibarat beliau berhubung ibarat wafi al-

bab 'an Fuldn wa Fuldn ialah: "Keseluruhan hadith yang dikemukakan adalah layak

disebut di bawah tajuk bab itu, samada berkaitan dengan lafaz hadith yang

diriwayatkan atau sebahagian sahaja daripada permasalahan. Walau bagaimana pun

hadith yang diutarakannya menyokong hadith bab itu."26

24 Ibid.

25 Ibid., him. 111.

26 al-Qasimi, Muhammad Janial al-Din, Qaw'a'id al-Tahdith min Furiun Mustalah al-Hadith,

Dar al-Kutub al-Is'lamiyyah, Bayrut, Cet. 1, 1399H/1978M, him. 212.

Menerusi metod ini, maka terserlah shawahid bagi hadith yang dikemuka-kannya.

Terdapat juga faedah lain dalam mengisyaratkan hadith bab iaitu sebagai peringatan ke

atas hadith-hadith yang tidak dikemukakannya. Oleh itu beliau jarang sekali

mengulangi hadith yang pernah disebutnya dalam bab-bab tertentu, malahan memadai

dengan memberi isyarat kepada hadith yang lain.

TEKNIK IMAM AL-TURMUDHI MENGGUNAKAN ISYARAT KEPADA

HADITH-HADITH BAB

Terdapat pelbagai teknik yang digunakan oleh Imam al-Turmudhi ketika mengisyarat

hadith-hadith yang warid dalam sesuatu bab. Beliau membahagikan martabat (ratbah)

hadith-hadith yang diriwayatkan dan di antara hadith yang berbentuk isyarat seperti di

bawah ini:

i. Pada kebiasaannya beliau memilih dan mengemukakan hadith sahih dan

masyhur untuk dijadikan sebagai hukum dalam permasalahan bab tertentu.

Setelah itu barulah beliau mengisyaratkan kewujudan permasalahan bab ini

menerusi pelbagai hadith (sumber), sebagaimana katanya, ( ^- vW-^ JJ
j*>\i jp j*>\i) dalam bab idhd 'amma ahadukum al-Nds falyukhaffif. Dalam bab

ini beliau mengemukakan hadith Abu Hurairah r.a. dari awal hingga akhir dan

berkata:

Cf- ^U J u-^3 fU Cf-

27

Bermaksud:
*

"Dan layak juga disebut di bawah tajuk bab ini hadith yang

bersumber daripada 'Adi bin Hdtim, Anas, Jdbir bin Samurah, Malik

bin 'Abd Allah, Abu Wdqid, 'Uthmdn bin Abu al-'As, Abu Mas'ud,

Jdbir bin 'Abd Allah dan Ibn 'Abbas."

27 al-Mubarakfiiri, Tuhfat al-Ahwadhi, Juz. 2, him. 35-36. Terdapat salah cetak iaitu gugur

kalimah Abu pada kalimah 'Uthman bin Abu al-'As tetapi terdapat dalam syarali.

ii. Kadangkala Imam al-Turmudhi sengaja tidak menyebut hadith yang masyhur

yang warid daripada sahabat Nabi s.a.w. sedangkan tariq hadith yang sampai

kepadanya sahih dan hadithnya pula disebut dalam kitab-kitab sahih. Beliau

tidak mengeluarkan hadith tersebut kerana hadith tersebut dianggap masyhur

dan dikenali kesahiharmya. Dalam keadaan ini beliau mengutarakan hukum

fiqh dalam bab tersebut daripada hadith sahabat Nabi yang lain, yang tidak

disebut oleh pengarang kitab-kitab sahih berhubung hadithnya. Tariq hadith

yang disebutnya pula tidak seperti tariq yang pertama, namun martabat hadith

tersebut masih dihukumkan sahih, kemudian disusuli dengan teknik

menggunakan isyarat kepada hadith-hadith bab sepertimana biasa iaitu:

Dalam teknik ini beliau membilang jamaah rdwi al-a'la yang di dalamnya

terdapat sahabat-sahabat yang masyhur. Beliau berbuat demikian kerana

hadith yang munasabah dengan bab tersebut pernah dikeluarkannya sebelum

ini. Oleh itu tidak disebutnya hadith tersebut di bawah bab tersebut untuk

mengelakkan pengulangan dan seterusnya memberi faedah baru dengan

menyebut hadith lain, seperti dalam bab Ma Jd'a Anna al-Sawm li Ru'yat al-

Hildl wa al-Iftar Lahu:

J jj

28

28 7&irf,. Juz. 3, Mm. 369-370.

Bermaksud:

"Menceritakan kepada kami oleh Qutaybah (katanya), mengkhabar-

kan kepada kami oleh Abu al-Ahwas daripada Simak bin Harb

daripada 'Ikrimah daripada Ibn 'Abbas katanya: "Rasul Allah s.a.w.

telah bersabda, "Janganlah kamu berpuasa sebelum Ramadhan.

Berpuasalah kamu sewaktu melihatnya (anak bulan) dan berbuka

puasalah kamu ketika melihatnya (anak bulan) ... hingga akhir

hadith".

Setelah mengemukakan hadith yang bersumber daripada Ibn 'Abbas di bawah

bab anna al-sawm li ru'yat al-Hildl wa al-Iftar lahu, disusuli pula dengan

teknik yang tersebut di atas yang bermaksud:

"Dalam bab ini diriwayatkan juga daripada Abu Hurairah, Abu Bakrah dan

Ibn 'Umar. Kemudian beliau menjelaskan lagi bahawa hadith Ibn 'Abbas

yang dikemukakannya di bawah bab tersebut adalah hasan sahih dan katanya

lagi sesungguhnya diriwayatkan daripada pelbagai turuq seumpamanya".

Ketiga-tiga hadith yang bersumber daripada Abu Hurayrah, Abu Bakrah dan

Ibn 'Umar di atas ada disebut oleh Imam al-Bukhari dan Muslim di dalam

kitab Sahihnya.29

Menurut al-Mubarakfuri, hadith bab tersebut yang bersumber daripada Ibn

'Abbas yang dikategorikan oleh Imam al-Turmudhi sebagai Hasan (lagi)

Sahih itu juga, ada disebut oleh Imam Ahmad dan al-Nasa'i dalam kitab

mereka.30

iii. Adakalanya juga ditemui, bahawa Imam al-Turmudhi mengemukakan dalam

bab tertentu dengan hadith <ia'i/atau kurang martabatnya sedangkan terdapat

di sana hadith yang sahih. Hadith yang sahih tidak dikemukakannya di bawah

bab tertentu, tetapi disebut secara isyarat beserta metodnya dalam isyarat iaitu,
<~>\j\ (J j seperti dalam bab Ma Jd'afi Tahrim al-Solah wa Tahliluhd:

7-

29 Ibid., him. 370.

30 Ibid.

Dalam bab di atas beliau mengeluarkan hadith yang bersumber daripada Abu

Sa'id yang dianggap sanadnyai lemah kerana terdapat Tarif al-Sa'd.

Setelah menyebut hadith yang bersanad di atas, beliau mengiringinya pula metod

isyaratnya kepada hadith-hadith bab, yang bermaksud:

"Dalam bab ini diriwayatkan juga daripada 'Ali. Adapun hadith daripada

Sayidina 'Ali menurut beliau lebih baik sanadnya dan lebih sahih sanadnya

daripada hadith bab tersebut di atas yang bersumber daripada Abu Sa'id.

Manakala hadith daripada 'A'ishah pula, dikemukakan oleh Imam Muslim

dalam Sahihnya.

Sebagai ulasan bolehlah disimpulkan bahawa metod mengemukakan hadith da'if

atau lebih lemah dalam bab-bab tertentu tidak menjatuhkan kethiqahm Imani al-

Turmudhi sebagai seorang ilmuan terbilang, sedangkan terdapat hadith sahih kerana

beliau juga menyebut hadith yang sahih walaupun secara isyarat.

Langkah yang diterokai di atas akan membantu para pengkaji dalam

memperkuatkan hadith bab-bab tertentu itu, menerusi al-Mutaba'at, al-Shawdhid dan

al-Tarjih di kalangan hadith-hadith.

Melalui metod di atas juga, sekiranya terdapat percanggahan, maka cara beliau

ialah dengan mengemukakan hadith yang mengandungi percanggahan seterusnya

mengulas di mana tempat yang mengandungi shadh dan munkar secara jelas.

MEMANFAATKAN ISYARAT AL-TURMUDHI KEPADA HADITH-HADITH

Untuk memanfaatkan isyarat al-Turmudhi kepada hadith-hadith (iaitu pada ungkapan

beliau, ( j*>lij j*>te j& i_jLJt J j), bukanlah satu perkara yang mudah. Para
pembaca dan pengkaji harus melalui pelbagai masalah kerana memerlukan banyak

rujukan. Memandangkan peri pentingnya hadith-hadith yang terdapat dalam isyarat al-

Turmudhi kepada hadith-hadith, maka para ulama' bertungkus lumus untuk

menerangkan dan mengisyaratkan Jami' al-Turmudhi sebagaimana mereka

31 Ibid., Juz. 2, Mm. 38-41, (h. 238).

32 Lihat Niir al-Din 'Itr, al-Imdm al-Turmudhi wa al-Muwazanah bayna Jami'ihi wa banya al-
Sahihain, Cetakan ke 2, Bayrut: Muassasat al-Risalah. 1988M,hlm. 115.

mensyaratkan kitab-kitab lain, di antaranya Fath al-Di"n bin Sayyid al-Nas dan

disempurnakan tugas ini oleh 'Abd al-Rabim bin al-Hussin al-'Iraqf. Kedua-dua ulama

ini telah mengemukakan hadith-hadith Imam al-Turmudhf yang bersanad, yang

muallaq dan seterusnya terhadap hadith-hadith Imam al-Turmudhi berhubung hadith

yang tidak diisyaratkan. Maka lahirlah daripada kitab tersebut sebuah kitab yang

lengkap dengan sejarah daripada pelbagai sudut ilmiah seperti Takhrij hadith-hadith

(mengemukakan/mengeluarkan hadith-hadith secara beisanad) al-Turmudhi serta

perbahasan mengenainya. Tetapi malangnya kitab karangan ulama' di atas dan lainnya

tidak dapat ditemui atau ditemui sebahagian daripadanya sahaja.32

Walaupun demikian terdapat juga beberapa rujukan yang agak mudah diperolehi

untuk mengenali hadith-hadith yang berbentuk isyarat dalam kitab-kitab al-Turmudhi"
seperti di bawah ini:

i. Al-Musnad karya Imam Ahmad bin Hanbal. Metod penyusunnya adalah

mengikut nama-nama sahabat. Berhubung masalah ikhtilaf pula pengkaji

akan mengetahui samada ikhtilaf tersebut berupa penambahan serta

kekurangan atau berbentuk tabayyun (khilaf yang mempunyai perbezaan

yang jauh).

ii. Al-Sunan al-Kubra karya Imam al-Bayhaql.

iii. Majma' al-Zawd'id dan Manba' al-Fawa'id oleh al-Hafiz Nur al-Din 'Ali

Ibn Abu Bakr al-Haithaml yang wafat pada tahun 207H.

iv. Al-Talkhis al-Kabir karya Ibn Hajar yang mengandungi takhrij hadith-

hadith kitab al-Rafi'i al-Kabir daiam fiqh Imam al-Shafi'i.

v. Nasb al-Rayah fi Takhrij Ahadith al-Hiddyah oleh Muhammad bin 'Abd

Allah bin Yiisuf al-Zayla'i. Beliau menyebut takhrij hadith dalam kitab al-

Hidayah yang ada kaitannya dengan tajuk bab serta menyokong mazhab

Hanafi serta mereka yang tidak sependapat dengan mereka. Beliau juga

tidak ketinggalan menyebut hadith-hadith yang d&takhrijnya. berserta sanad

dan matanaydi sekali.

vi. Al-Kutub al-Sittah. Untuk mengambil istifadah hadith yang terdapat dalam

kitab ini dengan mudah pengkaji boleh merujuk kepada kitab Jami' al-Usul

oleh Ibn al-Athir.33

33 Kitab Jami' al-Usul mengandungi kitab Saliih al-Bukhari dan Muslim, Sunan Abu Dawud,

Jami' al-Turmudhi, Sunan al-Nas"a'i dan Muwatta' oleh Imam Malik: lihat Dr. 'Abd al-Mawjud

Muhammad 'Abd al-Latif,Kashf al-Litham 'an Asrar Hadith Sayyid al-Anam 5.a.w,Maktabat

al-Azhar, al-Qahirah, 1404H/1984M, Juz. 1, him. 404.'

KESIMPULAN

Dalam usaha meriwayat dan menyusun bab dalam kitab al-Jami', Imam al-Turmudhi
berpegang kepada dua cara iaitu meriwayatkan hadith-hadith disertai dengan sanad-

sanad, dan menggunakan isyarat kepada hadith-hadith tertentu yang semakna atau

munasabah.

Kaedah pertama di atas, pada kebiasaannya digunakannya apabila beliau

meriwayatkan hadith beserta sanadnya dan diikuti dengan satu hadith lain atau lebih,

dan sekiranya sanad-sanad didapati berbilang-bilang maka cara beliau memilih salah

satu kaedah berikut:

1. Mengumpul sanad al-Hadith yang pelbagai dalam satu bab.

ii. Menyebut satu persatu secara teliti al-Asanid dan menyebut matan-matan

hadith selepas menyebut al-Isnad yang pertama.

iii. Mengasingkan setiap sanad beserta matan secara riwayat.

iv. Menggunakan isyarat untuk menunjukkan isnad hadith.

Manakala hadith-hadith yang dikeluarkannya dalam setiap bab disusunkan

mengikut empat keadaan berikut:

Beliau mengemukakan hadith sah'ih kemudian disusuli hadith sahih yang1.

lain

ii. Mengemukakan hadith sah'ih kemudian disusuli dengan hadith da'if

iii. Mengemukakan hadith da 'if kemudian disusuli pula dengan hadith sahih

iv. Mengemukakan hadith da 'if dan disusuli pula dengan hadith da 'if yang lain

Menerusi empat cara di atas pembaca akan menerima shawdhid dan mutdba'at.

Menerusi shawdhid pengkaji kitab akan menemui persamaan lafaz hadith dan

penambahan lafaz manakala menerusi mutdba'dtnyz pula akan terkuatnya hadith da'if

yang lain dan seterusnya naik martabatnya kepada hasan Ii ghayrih yang mana

dinamakan sebagai hadith hasan di sisi Imam al-Turmudhi.

Akhirnya penulis merumuskan bahawa kaedah yang digunakan oleh Imam al-

Turmudhl dalam meriwayatkan hadith dalam bab tertentu meninggalkan ilmu yang

baru kepada kita dan membuktikan kecekapan beliau dalam menggabungkan dua

tujuan penulisan kitabnya iaitu mengemukakkan hukum-hakam di samping 'Hal al-

Hadith. Kedua-dua tujuan ini dikemukakannya secara serentak ketika mengemukakan

tajuk-tajuk bab.

